Cerdd newydd neu hanes fel y cafodd un Siane Ysmith ei barnu i farwolaeth ar gam ac fel y gwaredodd Duw hi, yr hon a genir ar Fryniau’r Werddon.

1.

Pob Cristion sydd dan grefydd a bedydd ar ei ben,

Gwrandewch ar hyn o draethod am drallod, syndod sen;

Yn Sussex sir yn Lloeger bu creulon fater croes

Waith llyfon mawr ysgeler, cadd dynes lawer loes;

Un Richards oedd yn siopwr a’i wraig mewn cyflwr cu,

Hir flinder ac anffortun i’w forwyn yno a fu.

2.

Siân Ysmith ydoedd henw y forwyn loyw lân

Oedd yn gwneud ei gore i’w plesio a thendio dŵr a thân;

Un barod hwyr a bore i wneud swydde a ’mendio’r siop

Oedd yn felfed a sidane yn un tyrre hyd y top;

Hyd lawr rhoen’ aur yn ddarne i dreio ei annwyde noeth,

Hi rodde y rhain i’w meister drwy burder dyfnder doeth.

3.

Yn dre’ roedd Wiliam Baker fydde yn arfer, syber sain,

Ddwad weithie i’r siop fwyneiddglwys a ’mgomio â’r fenws fain,

A’r meister oedd yn greulon ddigyfion wrth y gŵr,

I’r siop drachefn os deue fe ddwede y’i saethe yn siŵr;

A cholli wnâi fo yn fuan ddau bis o sidan drud
A lasie aur ac arian, am hyn bu’n cwynfan cyd.

4.

Fe daere i’r forwyn weddedd eu dwyn yn drymwedd draw,

Efe atalie ei chyflog mor lidiog yn ei law

Gan ddweud câi dalu amdanyn’ drwy ddychryn, sydyn swydd,

Neu fynd i’r gaol i ddiodde’ heb gael dim gole o’u gŵydd;

Hithe atebe yn drymllyd mewn penyd, gwyddoch pam,

“Gobeithio i’r Arglwydd Iesu na wnewch mo’m gyrru ar gam”.

5.

Ar hyn danfone ei meistres am ryw gymdoges dynn,

Anne Thomson oedd ei henw, sef un chwerw chwyrn;

Mynegi wnâi hi wrth honno fod yn colli eu heiddo o hyd

Ac yn ofni i’r forwyn fwyngu fod yn ei ’mgleddu’n glyd;

Fe ddwedodd hon mor llawen, “Mi waetia-i ’r ffraethwen ffri,

Mi a’ch gwna’ chwi yn bur gydnabyddus beth ydy ei hwyllys hi”. 

6.

A’i meistres ar ben bore hi alwe yn syre o’r siop

Am ddŵr i olchi ei dwylo cyn pinio a thendio ei thop;

Hi dynnodd fodrwy ddrudfawr oedd boenfawr am ei bys,

Hi ’rhoddodd ar y cownter, roedd llawnder yn ei llys;

Gadawodd hon yn ango’ fel un yn hurtio o’i hôl

Ond toc i’r siop hi rede (mae’r gwir in adde’) i’w nôl.

7.

A hi ni chadd er chwilio a chwyno’n fawr ei chwys,

Hi ofynne i’r forwyn fwyngu a welse’r fodrwy fys,

A hon atebe yn dyner mai ar y cownter cu

Y gwelse hi yn rhoi’r fodrwy, heb gelu felly fu;

Anne Thomson ddwede o fales, “Ewch, hen ladrones, draw,

Mi a’ch gweles i’w chymeryd mewn llonfyd yn eich llaw”.

8.

I’w holi o flaen yr ustus yr aed (’r weddus wawr,

Anne Thomson ddarfu dyngu iddi ddwyn y fodrwy fawr;

Yn gaol fe’i rhoed dan gloee na thywynne haul na thes

Drwy lwon gwraig gelwyddog fu’n llidiog ar ei lles;

I’r sesiwn pan ddôi’r hanes fe dynge’r feistres fwyn

A Thomson ’r unrhyw lyfe mai hi gytune i’w dwyn.

9.

A’r cwest a’i bwrie yn euog o ladrad moddog mawr,

Hi gafodd farn marwoleth drwy elynieth yno ar lawr,

Ac ordro dydd diweddiad, oer brofiad, ar ryw bren

A’r twyll yr unrhyw ddiwrnod a ddaeth i barod ben;

Yn siop roedd cigfran ddofedd, bu ryfedd iawn gan rai,

O achos hon i gychwyn rhoed ar y forwyn fai.

10.

Y bore yn rhodio allan roedd un Jonathan Puw

Ac uwch ei ben fe ganfu y gigfran loywddu liw

Yn cario pis o ruban hoff anian yn ei phig,

Fe’i gwaetiodd hi yn ofalus, a hyn drwy ddawnus ddig;

I dwll yng ngwal rhyw abbey hi a’i carie yn ddifri’ ddwys,

I’r siop hi hede ar fyrder, a hyn mewn dyfnder dwys.

11.

A’r gŵr i’r siop a rede ac fe fynege yn iawn,

“Fe ddarfu imi, ’r gŵr hawddgar, ffeindio’r lleidar llawn”;

Mynege’r siopwr mwyngu, “A ych chwi yn pennu pam?

A ddarfu i Anne Thomson ole dyngu o’i gene ar gam?”

“Do, hi dyngodd weithan yn llydan iawn o’i lle

A’ch morwyn a gamfarned; Duw ro iddi nodded ne’.

12.

Dyma’r lleidar buan, y gigfran rwyddlan roch,

O’r siop aeth gynne allan â ruban cyfan coch;

Mewn twll yng ngwal yr abbey mae gwedi ei ddodi’n ddwys

A’ch morwyn ar gamwedde sy’n diodde’ poene pwys”;

A’r siopwr a Jonathan aen’ allan, ddiddan ddau,

Ac eraill am eu calyn oedd yn sydyn iawn nesáu.

13.

I dopie’r gwalie oedd gulion âi’r dynion gore eu dawn

At gefn rhyw ddelw ddilys oedd le peryglus iawn;

Caen’ yno ogo’ eigion, a hyn mewn moddion mawr,

Un dyn mewn rhaff drwy arswyd a ledwyd yno i lawr;

Fe estynne ei fraich i rywfan, cadd ruban cyfan coch

A’r fodrwy nesa’ i hynny dechreuodd grafu’n groch.

14.

Lasie aur pureiddlan a dwy lwy arian oedd

Gan y gigfran wedi eu cuddio, bu yno heb flino floedd;

Gwerth deg punt a thrigen a brisien’ yn eu braw

A’r munud toc i’r forwyn fynd i ddiodde’ drostyn’ draw;

Dechreuwyd canu clyche ac amryw droee yn dre’,

Pob gŵr, pob gwraig, pob hogen oedd yn llawen yn eu lle.

15.

Ac yno’r debid siri a’i wŷr yn ddifri’ a ddaeth

I roddi i’r ferch farwoleth yn ôl y gyfreth gaeth;

Fe glywodd ganu clyche a phob rhyw glyme glân,

Gofynnodd hwn mewn cyffro, “Pwy sy’n ceisio cân”?

Atebwyd iddo heb gynnwr’, “Holl eiddo’r siopwr sydd;

Gan gigfran gynt fe’i cariwyd ac a gafwyd yn ddi-gudd”.

16.

A’r siri dynne’r warant oedd yn ei feddiant fo

Gan ordro ei chario hi allan—on’d truan oedd y tro?

Mewn hen gar trol fe’i caried (mi ’profed) at y pren

A chortyn am ei gwddw’ mewn garw salw sen,

A’i llyfr gweddïe o’i gwirfodd darllenodd yn ei llais,

Ple gwelodd un dyn dostach neu drymach bruddach drais?

17.

Tri deg a chwech o ddynion a ganen’ fwynion fawl

Cyn mynd ( hi i’w dibendod, bu’n syndod i bob sawl;

Ar ysgol bu’n gweddïo, mae digon eto o dyst,

A’r hangmon cortyn rhodde a chlyme dan ei chlust;

Gofynnodd iddi yn weddedd, air pruddedd, ar y pren

Ai euog oedd hi o’r pechod, erchylltod syndod sen.

18.

Hi atebodd, “Rwy’ mor wirion am hyn o greulon graith

Â’r plentyn newydd eni yn mynd i’m difri’ daith”;

Ac yno ordeinie’r siri’ dynnu’r lili i lawr,

Cadd wasgfa o wir lawenydd am y newydd hwnnw yn awr;

Ymhen yr wyth niwrnod union gwnâi ein brenin graslon gred

Ddanfon pardwn iddi o’i mawr dylodi ar led.

19.

Ac ordro wnaed i’r meister o’i bower, rwyddber ryw,

Roi deg punt yn y flwyddyn i’r forwyn tra bo byw;

Duw sy’n cadw’r gwirion a’r cyfion rhag bob cam

A’r tyngwyr celwydd aflan a lithran’ i ddrwg lam;

Anne Thomson a fu farw mewn cyflwr chwerw chwith;

Na arfered neb un amser ond plaender yn ein plith.

Bangor 4 (33) = BWB 220ii 
Cerdd Newydd: Neu, Hanes fel y cafodd un Siane [] barnu i Farwolaeth ar gam; ag fel y gwaredodd Duw hi: Yr hon a genir ar, Frynniau’r Werddon.

1.

Pob Cristion sydd dan grefydd a bedydd ar ei benn,

Gwrandewch ar hyn o draethod am drallod syndod senn,

Yn Sussex Sir yn Lloeger,  bu creulon fatter croes,

Waith llyfon mawr ysgeler, cadd dynes lawer loes;

Un Richards oedd yn Siopwr, ai wraig mewn cyflwr cu,

Hir flinder ac anffortun iw forwyn yno a fu.

2.

Sian Ysmith oedd henw y forwyn loyw lân,

Oedd yn gwneud ei gore iw plesio, a thendio dwr a thân,

Un barod hwyr a bore i wneud swydde a mendio’r siop,

Oedd yn Velfed a Sidane’n un tyrre hyd y top;

Hyd lawr rhoen aur yn ddarne i dreio i anwyde noeth

Hi roddai’r rhain iw Meister drwy burder dyfnder doeth

3.

Yn dre’r oedd Wiliam Baker, fydde’n arfer syber sain,

Ddwad weithie i’r siop fwyneiddglwys a’mgomio a’r fenws fain,

A’r Meister oedd yn greulon ddi gyfion wrth y gŵr,

I’r siop drachefn os deue fe ddweude i seuthe yn siŵr;

A cholli wnae fo’n fuan ddau Bîs o Sidan drud,

A Lasie aur ag arian, am hyn bu’n cwynfan cŷd.

4.

Fo daere i’r forwyn weddedd eu dwyn yn drymwedd draw,

Efe attalie ei chyflog mor lidiog yn ei law,

Gan ddweud cae dalu amdanyn drwyn ddychryn sydyn swydd,

Neu fynd i’r Goal i ddiodde heb gael dim goleu o’u gwydd;

Hithe attebai’n drymllyd, mewn penyd gwyddoch pam,

Gobeithio’r Arglwydd Iesu na wnewch mo’m gyrru ar gam.

5.

Ar hyn danfone ei meistress am ryw gymdoges dynn,

Anne Thomson oedd ei henw sef un o’r cherw chwyn,

Mynegi wnae hi wrth honno fod yn colli ei heiddo o hŷd,

Ag yn ofni i’r forwyn fwyngu fod yn ei ’mgleddu’n glŷd;

Fe ddweydodd hon mor llawen mi waitia i’r ffraethwen ffri,

Mi a’ch gwna chwi’n bur gydnabyddus beth ydi ei hwllys hi. 

6.

Ai Meistress ar ben bore hi alwe’n syre o’r siop,

Am ddŵr i olchi ei dwylo cyn pinnio a thendio ei thop,

Hi dynnodd fodrwy ddrudfawr oedd boen fawr am ei bŷs,

Hi rhoddodd ar y Cownter roedd llawnder yn ei llŷs,

Gadawodd hon yn ango fel un yn hurtio oi hôl,

Ond tocc i’r Siop hi rede, mae’r gwir yn adde, iw nôl.

7.

A hi ni chadd er chwilio a chwyno yn fawr ei chwŷs,

Hi ofynai i’r forwyn fwyngu a welsai’r fodrwy fŷs,

A hon attebai’n dyner mae ar y Cownter cu

Y gwelsai hi’n rhoi’r fodrwy, heb gelu fellu fu:

Anne Thomson ddweude o fales, ewch hên ladrones draw,

Mi a’ch gwelais iw chymeryd mewn llonfyd yn eich llaw.

8.

Iw holi o flaen yr Ustus yr aed ar weddus wawr,

Anne Thomson ddarfu dyngu iddi ddwyn y fodrwy fawr,

Yn Goal fe’i rhoed gloue na thwŷnne haul na thês,

Drwy lywon gwraig gelwyddog fu’n llidiog ar ei llês;

I’r Sessiwn pan ddoe’r hanes, fe dynge’r feistress fwyn

A Thomson’r un rhyw lyfe, mae hi gyd une iw dwyn.

9.

A’r Cwest a’i bwrie yn euog o ladrad moddog mawr,

Hi gafodd farn marwolaeth drwy elyniaeth yno ar lawr,

Ag ordro dydd diweddiad oer, brofiad ar ryw brenn,

Ar dwyll yr unrhyw ddiwrnod a ddaeth i barod benn:

Yn Siop ’roedd cigfran ddofedd, bu ryfedd iawn gan rai,

O achos hon i gochwyn rhoed ar y forwyn fai.

10.

Y bore’n rhodio allan ’roedd un Jonathan Pew,

Ag uwch ei ben fe ganfu y gigfran lowddu liw,

Yn cario Pîs o Ruban hoff anian yn ei phîg,

Fo’i gwaetiodd hi’n ofalus, a hyn drwy ddownus ddîg;

I dwll yngwal rhyw Abby hi ai carie’n ddifir ddwys,

I’r Siop hi rede ar fyrder, a hyn mewn dyfnder dwys.

11.

A’r gwr i’r Siop a rede ag fo fynege yn iawn,

Fe ddarfu imi, ’r gwr howddgar, ffeinio’r lleidar llawn,

Mynegai’r Siopwr mwyngu a uch chwi’n pennu pam

A ddarfu i Anne Thomson ole dyngu oi gene ar gam,

Do, hi dyngodd weithan yn llydan iawn oi lle,

A’ch morwyn a gam farned, Duw ro iddi nodded Ne’.

12.

Dyma’r lleidar buan, y gigfran rwyddlan roch,

O’r Siop aeth gynne allan a Ruban cyfan coch,

Mewn twll yngwal yr Abby mae gwedi ei ddodi’n ddwys,

A’ch morwyn ar gamwedde sy’n diodde poene pwys:

A’r Siopwr a Jonathan ae’n allan ddiddan ddau,

Ag eraill am eu calyn oedd yn sydyn iawn neshau.

13.

I dopie’r gwalie oedd gulion ae’r dynion gore eu dawn,

At gefn rhyw ddelw ddilys oedd le peryglus iawn,

Cae’n yno ogo eigion a hyn mewn moddion mawr,

Un dyn mewn rhaff drwy arswyd a ledwyd yno i lawr;

Fe estyne ei fraich i rywfan cadd ruban cyfan coch,

A’r fodrwy nesa i hynny, dechreuodd grafu’n groch

14.

Lasie aur pereiddlan a dwy lwy arian oedd,

Gan y gigfran wedi eu cuddio, bu yno heb flino floedd,

Gwerth deg punt a thrigian a brisien yn y braw,

Ar munud toc i’r forwyn fynd i ddiodde drostyn draw,

Dechreuwyd canu clyche ag am ryw droye yn dre,

Pob gwr pob gwraig pob hogen oedd yn llawen yn eu lle,

15.

Ag yno’r debid siri ai wyr yn ddifri a ddaeth,

I roddi i’r ferch farwolaeth yn ol y gyfraith gaeth,

Fo glywodd ganu clyche a phob rhyw glymme glân,

Gofynnodd hwn mewn cyffro, pwy sy’n ceisio cân;

Attebwyd iddo heb gynnwr, holl eiddo’r Siopwr sydd

Gan gigfran gynt fe i cariwyd ag a gafwyd yn ddi gudd.

16.

A’r siri dynne’r warant oedd yn ei feddiant fo,

Gan ordro i charrio hi allan, ond truan oedd y tro,

Mewn hên gar trol fei caried mi profed at y prenn,

A chortyn am ei gwddw mewn garw salw senn,

Ai llyfr gweddiau oi gwirfodd darllennodd yni llais,

Ple gwelodd un dyn dostach neu drymach bruddach brais.

17.

Tri deg a chwech o ddynion a ganen fwynion fawl,

Cyn mynd a hi iw dibendod, bu’n syndod i bob sawl,

Ar ysgol bu’n gweddio, mae digon etto o dyst,

Ar hangmon cortyn rhodde a chlymme dan ei chlust,

Gofynnodd iddi’n weddedd air pruddedd ar y prenn,

A’i euog oedd hi o’r pechod erchylldod syndod senn.

18.

Hi attebodd, rwi mor wirion am hyn o greulon waith,

A’r plentyn newydd eni yn mynd i’m difri daith;

Ag yno ordeinie’r Siri dynnu’r lili i lawr,

Cadd wasgfa o wir lawenydd am y newydd hwnnw’n awr.

Ymhen yr wyth niwrnod union gwnae’n Brenhin graslon grêd,

Ddanfon Pardwn iddi o’i mawr dylodi ar lêd.

19.

Ag ordro wnaed i’r meister oi bower rwyddber ryw,

Roi dêg punt yn y flwŷddyn i’r forwyn tra bob byw;

Duw syn cadw’r gwirion a’r cyfion rhag pob cam,

A’r tyngwr celwydd aflan a lithran i ddrŵg lam;

Anne Thomson a fu farw mewn cyflwr chwerw chwith,

Na arfered neb un amser ond plaender yn ein plith.

Hugh Jones, o Langwm, ai cant

Teitl yr wynebddalen

Hanes Siane Smith, Morwyn i Siopwr yn Sir Sussex, a gafodd ei barnu i Farwolaeth ar gam drwy Lŵ celwŷddog un Anne Thomson, Cymydoges iddi, ac fel y gwaredodd Duw hi mewn Modd rhyfeddol, gwedi dringo’r Ysgol a chlymmu’r Cortyn am ei Gwddwf. Yr hon a genir ar, Frynniau’r Werddon. 

Y testun

Argraffwyd yng Nghaer gan Thomas Huxley (fl. 1765–88). Ysgrifennwyd y dyddiad 1787 mewn llaw ar yr wynebddalen.

Ffynonellau eraill

Bangor 18 (9) = BWB 728ii:  Argraffiad gwahanol o’r un llyfryn. Nid oes dyddiad ar yr wynebddalen ond mydryddwyd y dyddiad 1773 yn y faled gyntaf yn y llyfryn. 

Bangor 4 (28) = BWB 242ii:  Argraffwyd yng Nghaer gan Thomas Huxley (fl. 1765–88) ac ysgrifennwyd y dyddiad 1780 mewn llaw ar yr wynebddalen. 

